
16. Kapittal.




1 Ja garra suobman tempalest gullim, mi čiečča engelidi celki: vuolgget, ja læikket Ibmel moare littid ædnam ala.

2 Ja vuostas vulgi, ja littes ædnam ala leiki, ja bahha ja fastes buoǥo dai olbmui ala bođi, gæin spiri mærkka læi, ja sin ala, guđek su gova rokkadalle.

3 Ja nubbe engel littes leiki appai, ja dat varran šaddai, dego goddujuvvum olbmu, ja juokke ælle hæg avest jami.

4 Ja goalmad engel dænoidi ja čacceagjagidi littes leiki, ja varran dak šadde.

5 Ja čaci engel gullim cælkkemen: vanhurskes don læk, hærra, don, gutte læk ja gutte legjik, don basse, go dam duomo dubmim læk!

6 dastgo basse olbmui ja prophetai varaid si golgatam læk, de don varaid sigjidi addam læk jukkat; dastgo nuft si galle ansašam læk.

7 Ja nubbe, altar engel, gullim cælkkemen: duođairak, hærra, Ibmel, don buokvæǥalaš! du duomok duot læk ja vanhurskes.

8 Ja njæljad engel littes bæivaši leiki, ja famo dat oaǯoi dolain olbmuid boalddet.

9 Ja olbmuk bulle stuorra baka sist, ja si bilkedegje Ibmel nama, mast fabmo læ dai givsi bagjel; ja æi si ječaidæsek buoreb guvllui jorggalam sunji gudne addet.

10 Ja viđad engel spiri thruono ala littes leiki; ja su valddegodde sevdnjudi, ja njuofčamidæsek si gasskegotte givse ditti;

